
　〈祠以立壇壝抑豪強以植疲癃興社學以淑子弟繇是漸知禮義敝習稍變朞年卒民咸哀之以上俱見〉

　〈縣舊志〉

　石城

宋陳恕〈太宗時爲三司判官領塩鐡使叅大政罷復為三司總計使封晋國公精於吏理長於心計方〉

　〈嚴清白不敢干以私便殿奏事上或未察致誚譲歛板踖踧退立殿陛上意解復進確執前奏終不易上〉

　〈悉其忠亮卒多從之復以疾固求舘職薦㓂凖自代及凖至三司即檢其前後故事𩔗為方冊其他榜帖〉

　〈悉書以新版躬至恕第請判押恕一一署之不辭自是計使無不循其舊典上御筆題殿柱曰真塩鐡使〉

　〈陳恕恕子五孫二皆𩔰貴姪三邦光登崇寧丙戌蔡嶷榜進士累官沿江都措置使贈太師邦榮邦傑曁〉

　〈其孫公夀公疇皆以恩䕃官〉陳執中〈恕子第進士歷事兩朝拜相進封推誠保德崇仁守正忠〉

　〈亮翊成功臣守司徒𡵨國公致仕兼中書令魏國公見國史〉

